
ᑐᓴᒐᒃᓴᑦ 
 

ᒪᓕᒐᓕᐅᕐᕕᐅᑉ ᐅᖃᖅᑎᖓ ᓇᓗᓇᐃᖅᓯᕗᖅ ᑎᑎᕋᑦᑎᐊᕐᓂᖅᐹᕐᓂᒃ 
ᐊᑭᑦᑐᕋᐅᑎᑦᑎᓂᐊᕐᓂᕐᒥᓂᒃ ᓄᓇᕗᑦ ᖁᓕᓐᖑᕈᑖᓂ ᐅᓂᒃᑳᖅᓯᒪᔪᓂᒃ 

 
ᐃᖃᓗᐃᑦ, ᓄᓇᕗᑦ (ᔭᓄᐊᕆ 26, 2009) - ᔭᐃᒥᓯ ᐋᕆᐊᖅ, ᒪᓕᒐᓕᐅᕐᕕᖕᒧᑦ ᐅᖃᖅᑎᒋᔭᐅᔪᖅ ᐅᓪᓗᒥ 
ᓇᓗᓇᐃᖅᓯᖅᑲᐅᕗᖅ ᑎᑎᕋᑦᑎᐊᕐᓂᖅᐹᕐᓂᒃ ᐊᑭᑦᑐᕋᐅᑎᑦᑎᓂᐊᕐᓂᕐᒥᓂᒃ ᓄᓇᕗᑦ ᖁᓕᓐᖑᕈᑖᓂ ᐅᓂᒃᑳᖅᓯᒪᔪᓂᒃ. 
 
"ᓄᓇᕗᑦ ᖁᓕᓂᒃ ᐊᕐᕌᒍᑖᕐᓂᐊᓕᖅᑎᓪᓗᒍ, ᖁᕕᐊᓱᒃᐳᖓ ᓄᓇᕗᒻᒥᐅᓂᒃ ᒪᒃᑯᒃᑐᓂᒃ ᑐᓐᖓᓱᒃᑎᑦᑎᔪᓐᓇᕋᒪ 
ᑎᑎᕋᖁᓪᓗᒋᑦ ᓵᓚᒃᓴᐅᓯᐊᕈᑕᐅᔪᓐᓇᕐᓂᐊᖅᑐᓂᒃ ᓄᓇᕗᑦ ᖁᓕᓐᖑᕈᑖᓂᒃ ᐅᓂᒃᑳᖅᓯᒪᔪᓂᒃ.  ᐃᓕᓴᖅᑏᑦ ᑕᒪᑐᒥᖓ 
ᑎᑎᕋᖁᔭᒃᑲ ᐃᓱᒪᓇᓐᖏᑦᑑᑎᓂᒃ ᑎᑎᕋᐅᓯᖃᕐᓗᑎᒃ ᐊᒻᒪᓗ ᑕᑯᓐᓇᓐᖑᐊᒐᖃᕐᓗᑎᒃ", ᑕᐃᒪᓐᓇ ᐅᖃᓚᐅᖅᑐᖅ 
ᐅᖃᖅᑎ ᐋᕆᐊᖅ. 
 
ᑕᒪᓐᓇ ᐊᑭᑦᑐᕋᐅᑎᓂᒃ ᑭᒃᑯᑐᐃᓐᓇᕐᓄᑦ ᒪᑐᐃᖓᔪᖅ ᐃᓕᓐᓂᐊᑐᐊᖅᐸᑕ ᓄᓇᕗᑦ ᐃᓕᓐᓂᐊᕐᕕᐊᓗᖏᓐᓂ ᐊᒻᒪᓗ 
ᖁᕝᕙᓯᖕᓂᖃᕐᓗᑎᒃ ᖁᓕᓂᑦ 12-ᒧᑦ ᑎᑭᓪᓗᒍ.  ᑎᑎᕋᖅᑕᖏᑦ ᑎᑎᕋᖅᓯᒪᔪᓐᓇᖅᑐᑦ ᐊᑐᕐᓗᑎᒃ ᓄᓇᕗᒻᒥ ᐅᖃᐅᓰᑦ 
ᐃᓕᓴᕆᔭᐅᓯᒪᔪᑦ ᓇᓕᐊᑐᐃᓐᓇᖏᓐᓂ.  ᑎᑎᕋᖅᑕᖏᑦ ᖃᐃᑕᐅᔪᓐᓇᖅᑐᑦ ᒫᔾᔨ 13, 2009-ᒧᑦ ᑎᑭᓪᓗᒍ.  ᐅᖃᖅᑎ 
ᓵᓚᒃᓴᖅᑐᓂᒃ ᓇᓗᓇᐃᖅᓯᓂᐊᖅᑐᖅ ᐊᐃᕐᕆᓕ 1, 2009-ᒥ. 
 
ᐊᑐᓂ ᓵᓚᒃᓴᖅᑐᑦ ᐱᑎᑕᐅᓂᐊᖅᑐᑦ ᐊᑕᐅᓯᕐᒥᒃ ᑲᓇᑕᒥ ᑮᓇᐅᔭᓕᐅᖅᑏᑦ ᓴᓇᔭᕕᓂᖓᓐᓂᒃ 2009-ᒥ, 14 ᑭᐅᕋᑦᒥᒃ 
ᒎᓗᓕᖕᒥᒃ $100-ᑐᖅᑐᒥᒃ ᓇᓪᓕᐅᓐᓂᖅᓯᐅᕈᑕᐅᓂᐊᖅᑐᒥᒃ ᓄᓇᕗᑦ ᖁᓕᓐᖑᕈᑖᓂ.  ᑮᓇᐅᔭᐅᑉ ᑎᑎᕋᐅᔭᖅᓯᒪᓂᖓ 
ᓴᓇᔭᐅᓚᐅᖅᑐᖅ ᐋᓐᓄᓘ ᖄᐱᖕᒧᑦ, ᑖᓐᓇ ᑎᑎᕋᐅᔭᖅᑎ ᓄᓇᕐᔪᐊᓕᒫᒥ ᖃᐅᔨᒪᔭᐅᑦᑎᐊᖅᑐᖅ. 
 
“ᓄᓇᕗᓕᒫᒥ ᐃᓕᓐᓂᐊᕐᕖᑦ ᐊᖓᔪᖅᑳᖏᓐᓄᑦ ᑎᑎᕋᖅᓯᒪᓕᖅᑐᖓ ᐃᓕᓴᖅᑎᓕᒫᓪᓗ ᑲᔪᖏᖅᓴᖅᑕᐅᖁᓪᓗᒋᑦ 
ᑕᒪᑐᒧᖓ ᖁᕕᐊᓇᖅᑐᒧᑦ ᐃᓚᒋᔭᐅᖃᑕᐅᖁᓪᓗᒋᑦ," ᑕᐃᒪᓐᓇ ᐅᖃᓚᐅᖅᑐᖅ ᐅᖃᖅᑎ ᐋᕆᐊᖅ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᔪᓐᓇᖅᑕᐃᑦ: 
ᓯᓐᑎ ᕆᓂ, ᐱᕙᓪᓕᐊᔪᓕᕆᔨ 
ᐅᖄᓚᐅᑖ: (867) 975-5100 

